
ХОТИН – ҚИЗЛАР СПОРТИНИНГ РИВОЖЛАНИШИ ВА 

МУАММОЛАРИ 

 

Р.С.Баймурадов, М.Бахшуллаева 

Бухоро давлат университети, 

 

Аннотация. Ушбу мақолада юртимизда жисмоний тарбия ва спортни 

ривожлантириш, оммалаштириш ҳамда уни умуммиллий ҳаракатга 

айлантириш, хотин – қизлар саломатлигини мустаҳкамлаш, ѐш авлоднинг 

баркамол вояга етишида муаммо ва камчиликларни кўриб чиқиш ва бартараф 

этиш кераклиги ҳақида сўз юритилади. 

Калит сўзлар; соғлом оила, соғлом муҳит, соғлом авлод, спорт 

комплекслари, соғломлаштириш тадбирлари, маҳалла, реконструкция, теннис 

кордлари, сузиш ҳавзалари. 

 

Мавзунинг долзарблиги. Спорт инсоннинг жисмонан ривожлантириши 

билан бир қаторда унинг қизиқишларини ҳам шакллантиради. Спорт инсоннинг 

ўзига бўлган ишончини ошириб, олдига қўйган мақсадини амалга оширишга 

ѐрдам беради. Спорт билан мунтазам шуғулланган шахсда энг қийин бўлган 

вазиятлардан чиқиб олиш, дўстларига ва яқинларига ѐрдам бериш каби умумий 

фазилатлар тарбияланилади. Мамлакатимиз қудрати ва салоҳиятини 

белгилайдиган омиллардан бири, шубҳасиз, шу юртда вояга етаѐтган юксак 

маънавиятли, жисмонан соғлом, ҳар томонлама баркамол авлоддир. Мана шу 

баркамол ва соғлом авлод соғлом муҳит мавжуд бўлган аҳил оилада камол 

топади. Энг аввало хотин – қизлар ва ўсмирларнинг спортидаги муаммолари 

мана шу оила тушунчасига келиб тақалмоқда. Соғлом оила, соғлом она, соғлом 

бола, соғлом турмуш тарзи тушунчаларини англаб етиш орқали 

соғломлаштириш тадбирларини ташкил этиш, спорт билан мунтазам 

шуғулланишга одатлантириш орқали соғлом болани вояга етказишнинг 

пойдевори десак, мақсадга мувофиқ бўлади. Соғлом болани вояга етказиш учун 

энг аввало соғлом она ўз саломатлигига бефарқ бўлмаслиги лозим. Шунинг 

учун ҳам хотин – қизлар спортидаги муаммолар ҳалигача тўлақонлигича ўз 

ечимини топган эмас, яъни ҳалигача соғломлаштириш тадбирлари кенг кўламда 

оммалашгани йўқ. Мана шу камчиликларни бартараф этиш учун мутасадди 

ташкилотлар доимий равишда иш олиб бормоқда. Бу борада яқинда омма 

ўртасида муҳокамага қўйилган ―Оммавий спортни ривожлантириш ва соғлом 

турмуш тарзини ҳар бир фуқаронинг ҳаѐтига киритишга қаратилган чор-

тадбирлар тўғрисида‖ Президентимизнинг Қарори яққол мисол бўла олади. 

Тадқиқот мақсади. Хотин – қизларимиз спорт билан шуғулланишда баъзи 

бир муаммоларга дуч келишмоқда. Оилада бола тарбияси унинг жисмоний ва 

маънавий соғлом бўлиб етишишини ўз вақтида босқичма - босқич амалга 

ошириб борилиши мақсадга мувофиқдир. Хотин - қизлар жисмоний тарбия ва 

спортга янада кенгроқ жалб қилинса оила соғлом бўлади, соғлом бола дунѐга 

келади. Бунинг учун маҳалла ва хотин - қизлар қўмиталарининг фаоллигини 

ошириш, оилалар билан доимий ишлашни янада кучайтириш лозим. 

Маҳаллалар миқѐсида оладиган бўлсак етарли даражада соғломлаштириш 

тадбирлари олиб борилмаяпти. Бунинг учун маҳалла фуқаролар йиғини 

фаоллари ва жисмоний тарбия ва спортга масъул шахснинг фаоллигини 

ошириш мақсадга мувофиқдир. 

Тадқиқот методлари. Аждодларимиздан қолган бой мерос урф - одат, 

анъана ва қадриятлар орқали ўсиб келаѐтган ѐш қизларимизда дўстликка, 

меҳнатсеварликка, ўзаро ҳамкорликга, тенгликка, ватанпарварлик каби 

фазилатларига бўлган муносабатини тўғри шакллантириш асосий воситалардан 

бири бўлиб хизмат қилади. Шунинг учун ўз болаларимизни ҳар томонлама 

жисмонан ва маънан камолга етказиб тарбиялаш энг долзарб вазифаларимиздан 

бири бўлиб саналади. Бунинг учун ҳар бир хотин - қиз жисмоний маданиятни 

шакллантириш учун, жисмоний тарбия ва спорт билан шуғулланиши лозим. Бу 

борада хотин-қизларимиз учун турли хил соғломлаштирувчи тадбирлар ва 

спорт мусобоқаларини кенг кўламда ўтказиш керак ва улар бу каби 

тадбирларни фаол иштирокчиларга айланмоғи лозим. Шу ўринда хотин - 

қизларга, оммавий соғломлаштирувчи спорт мусобоқаларида иштирок 

этаѐтганларида тадбир ташкилотчилари томонидан жисмоний маданият ҳақида, 

унинг воситалари ва улардан фойдаланишда қўлланадиган услублар ҳақида 

маълумотлар ҳам бериб борилиши керак деб ўйлаймиз. Уларнинг ўзлари олиб 

борилаѐтган тадбирларнинг мазмун-моҳиятини билишлари зарур, келажакда 

улар ҳам кимгадир шу тадбирларни ташкил қилиб ўтказиш орқали бошқаларда 

жисмоний маданият ва спортга қизиқиш ортиришлари мумкин. 

  Мустақиллигимиз йилларида мамлакатимизда амалга оширилаѐтган кенг 

кўламли ислоҳотлар самараси, энг аввало, турмушимиз тобора 

фаровонлашаѐтганида, эришаѐтган муваффақиятларимиз дунѐ ҳамжамияти 

томонидан муносиб эътироф этилаѐтганида яққол намоѐн бўлмоқда. 

Мамлакатимизнинг барча ҳудудларида замонавий спорт комплекслари, 

жумладан, гимнастика заллари, теннис кордлари, сузиш ҳавзалари, фитнесс 

заллари бунѐд этилгани, уларда хотин – қиз мураббийлар фаолият юритаѐтгани 

қизлар ўртасида спортнинг оммалашишида муҳим омил бўлмоқда. Бу ҳам 

хотин – қизлар спортининг мамлакатимизнинг барча ҳудудларида шиддат 

билан ривожланиб бораѐтганидан далолат. Кўплаб қизлар профессионал 

спортчи бўлиб етишиб, мамлакатимиз, қитъа ва жаҳон миқѐсидаги 

мусобоқаларда улкан натижаларга эришмоқда. 38 нафар қиз спортдаги 

ютуқлари учун Зулфия номидаги давлат мукофотига сазовор бўлгани аѐллар 

спортига қаратилган эътиборнинг намунасидир. Қолаверса, юртимиз байроғини 

ғурур ила кўтариб, мен ―Ўзбекистон фарзандиман‖ деган қизларимизни ҳам 

буюк фазилат эгалари десак муболаға бўлмайди. Оксана Чусовитина, Гўзал 

Хуббиева, Светлана Радзивил ва бошқаларни мисол қилиб, фахр ила тилга 

олишимиз мумкин. Бу каби ютуқларимиз жуда ҳам қувонарли ҳолат, аммо 

камчиликларни бартараф этсак хотин - қизлар спортида унданда юқори 

марраларни эгаллашимиз мумкин. Шу ўринда болалар спортига ҳам 

эътиборимизни қаратсак. Нега биринчи ўринда хотин - қизлар спортини олдик. 

Юқорида таъкидлаганимиздек қачонки она соғлом фикр ва соғ танада юрар 

экан ҳамда саломатлиги учун қайғурар экан унинг фарзанди ҳам, албатта, 

соғлом бўлиб камол топади. Ўсмирлар спортидан гапирар эканмиз 

муаммоларда энг аввало ота - оналарини ўрни беқиѐс деб ўйлаймиз. Болалар - 

ўсмирлар спорти самарасининг асосий омили - оммабопликдир ( бутун синф 

иштирокидаги, ота - оналар, ўқитувчилар иштирокида мусобоқалар). Мазкур 

соҳа болаларда кузатиладиган салбий ҳаракатлар профилактикасида алоҳида 

аҳамият касб этади. Қолаверса, баъзи бир жойларда болаларнинг шуғулланиши 

учун моддий база етарлича эмас. Ахир шу ѐш авлод юртнинг эртанги куни 

ҳисобланадику. Уларга йўл очиб бериш керак, ўзлари қизиққан спорт тури 

билан шуғилланишлари учун замонавий, талабга жавоб бера оладиган 

иншоотлар ва малакали кадрлар, яъни мураббийлар ва мутахассисларимиз 

керак. Спорт соҳасида айниқса, болалар спортида мураббийнинг ўрни 

беқиѐсдир. Чекка чекка қишлоқларимизда етук кадрларимиз етишмайди бу 

каби муаммоларнинг жавоби ҳаммамизга маълум. Агар бу каби муаммоларимиз 

ечим топса ѐшларга қаратилган имкониятлар янада равнақ топади ва 

ўйлаймизки, бу натижа икки ѐки уч баробарда ўз самарасини беради. 

Давлатимиз томонида болалар спортига берилаѐтган имкониятларнинг ўрни 

беқиѐсдир. Демак оммавий спорт, айниқса болалар спортини илмий асосда 

ривожлантириш, уни ташкилий ва технологик асосларини яратиш бугунги 

куннинг долзарб масалаларидан биридир. Бу борада Ўзбекистон Республикаси 

биринчи президенти И.А.Каримов томонидан қабул қилинган ―Ўзбекистон 

болалар спортини ривожлантириш жамғармасини тузиш тўғрисида‖ги Фармони 

мамлакатимиз, хусусан ўзбек спорт тарихида қайд этилган энг ноѐб 

кашфиѐтлар сирасига киради. 2019 - йил Ўзбекистонда 51 та спорт обектида 

281 миллиард сўмлик қурилиш ва таъмирлаш ишлари олиб борилган. 2020-2024 

йилларда республикада болалар ва ўсмирлар спорт мактаблари, умумтаълим 

мактабларида спорт объектларини қуриш, реконструкция қилиш ва капитал 

таъмирлаш ҳамда уларнинг моддий-техника базасини мустаҳкамлаш чора-

тадбирлари тўғрисидаги ҳукумат қарори ҳам тасдиқланди. Ушбу қарорга кўра, 

2020-2022 йилларда республика бўйича: болалар ва ўсмирлар спорт 

мактабларида жами 178та (2020 йил 46та, 2021 йил 52та ва 2022 йил 80та) спорт 

объекти қурилади, реконструкция қилинади ва капитал таъмирланади. Бунинг 

учун 1 148 700 миллион сўм маблағ ажратилади; умумтаълим мактабларида 

жами 52та янги спорт зали қурилиб, яна 89та мавжуд спорт зали реконструкция 

қилинади.  

Шу каби шароитлардан муносиб фойдаланиб юрт байроғини кўтариб 

юрган ўсмирларимиз ҳам мавжуддирлар. Мисол тариқасида, 2019 йил 

Тошкентда мактаб ўқувчилари ўртасида шахмат бўйича 15 - Осиѐ чемпионати 

бўлиб ўтди. Унда 20 га яқин мамлакатдан жаъми 200 га яқин иштирокчилар 

беллашган эди. Баҳслар шахматнинг стандарт, рапид ва блиц йўналишларида 9 

кун мобайнида бўлиб ўтди. Ўзбекистонлик ѐш шахматчилар 12 категорияда 

дона сурди. Чемпионат Ўзбекистон шахмат Федерацияси, Лойиҳа бошқаруви 

Миллий агентлиги ва ―Рақамли ишонч‖ жамғармасининг анъанавий 

ҳомийлигида ташкил этилган. Юртдошларимиз 19 та олтин, 13 та кумуш ва 16 

та бронза жаъми 48 та медаль олиб, умумжамоа ҳисобида 1-ўринни 

эгалладилар. Жамоанинг ғалабасига Исламов Шаҳзод, Ҳамдамова Афруза, 

Раҳматуллаев Алмас, Алимова Севинч, Абдусалимов Абдумалик, Аллаберганов 

Акбар, Мирпўлатов Мираброр, Мадаминов Муҳиддин, Омонова Умида, 

Шермуҳаммедов Самандар, Ҳусайинова Озодалар олтин медаллари билан катта 

ҳисса қўшдилар. 

Бундан ташқари бошқа спорт турларида ҳам мана шунақа мисли кўринмас 

даражада ютуқлар бисѐр буларнинг барига ѐшлар учун яратилаѐтган 

имкониятлар деб биламиз.  

Хулоса : Шундай экан юртимиз тинч, осмонимиз мусаффо бўлса ва бу 

каби камчиликлар албатта бартараф этилиб спорт соҳасидаги ютуқлар кўзга 

кўринадиган даражада чўққиларга чиқади. Ўтган тарихан қисқа даврда 

мамлакатимиз спорт соҳасида улкан ютуқларни қўлга киритди. Ниятимиз - 

Ўзбекистон спортининг зафарли онлари давом этаверсин! Шу ўринда шу каби 

имкониятлари яратиб бераѐтганликлари учун юртбошимизга алоҳида ташаккур 

изҳор этамиз. Юртимиз ривожлансин, ҳар доим шунақа байроғимизни кўкларга 

кўтариб юрадиган спортчиларимиз, ватанпарвар болалар, Ватанимизни 

асрайдиган мард ва жасур ўғил – қизлар кўпайсин. Юртимиз мустақиллигига 

асло кўз тегмасин! 

